
1. Ընթացիկ իրավիճակը և իրավական ակտի ընդունման անհրաժեշտությունը.
 2024 թվականի օգոստոսի 29-ին Հայաստանի Հանրապետության Կառավարության կողմից հավանության է արժանացել «Որպես նվիրատվություն գույք ընդունելու, բաժնետոմսերի կառավարման լիազորություններ վերապահելու, հողամասեր ամրացնելու և «Հայաստանի պետական հետաքրքրությունների ֆոնդ» փակ բաժնետիրական ընկերությունը լուծարելու մասին» N 1391-Ա որոշումը (այսուհետ՝ Որոշում)։ 
Համաձայն Որոշման 9-րդ կետի ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին հանձնարարված էր՝ «Հայաստանի պետական հետաքրքրությունների ֆոնդ» փակ բաժնետիրական ընկերության (այսուհետ՝ Ընկերություն) լուծարման աշխատանքներն իրականացնելու նպատակով սույն որոշման 5-րդ կետում, 6-րդ կետի 1-ին և 2-րդ ենթակետերում և 7-րդ կետում նշված աշխատանքների ավարտից հետո 15-օրյա ժամկետում ստեղծել լուծարման հանձնաժողով՝ դրա կազմում ընդգրկելով Հայաստանի Հանրապետության ֆինանսների նախարարության (մեկ անդամ), Հայաստանի Հանրապետության արդարադատության նախարարության (մեկ անդամ), Հայաստանի Հանրապետության արտաքին գործերի նախարարության (մեկ անդամ), Հայաստանի Հանրապետության տարածքային կառավարման և ենթակառուցվածքների նախարարության (մեկ անդամ), Հայաստանի Հանրապետության էկոնոմիկայի նախարարության (մեկ անդամ), Հայաստանի Հանրապետության պետական եկամուտների կոմիտեի (մեկ անդամ) և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի (երկու անդամ՝ հանձնաժողովի նախագահ և անդամ-քարտուղար) ներկայացուցիչների։

ՀՀ վարչապետի աշխատակազմի ղեկավարը իր 08․10․2025թ․ թիվ 02/16.5/32634-2025 գրությամբ հայտնել է, որ ի լրումն Վարչապետի աշխատակազմի ս.թ. հոկտեմբերի 6-ի թիվ 02/16.3/32413-2025 գրության, խնդրում եմ 3-օրյա ժամկետում «Հայաստանի պետական հետաքրքրությունների ֆոնդ» փակ բաժնետիրական ընկերության լուծարման հանձնաժողովի կազմից հանել Արտաքին գործերի նախարարության ներկայացուցչին և արդյունքների մասին տեղեկացնել Վարչապետի աշխատակազմին ։
Հաշվի առնելով վերագրյալը, նախագծով առաջարկվում է Որոշման 9-րդ կետով սահմանված Ընկերության լուծարման հանձնաժողովի կազմից հանել  Հայաստանի Հանրապետության արտաքին գործերի նախարարության ներկայացուցչին։ 
1. Կարգավորման նպատակը և ակնկալվող արդյունքը.
Սույն որոշման ընդունման արդյունքում կապահովվի Որոշմամբ սահմանված պայմանագրի կնքումը՝ Կառավարության անունից։
2. Իրավական ակտի նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ.
Նախագիծը մշակվել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից:
3. Նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին.
Նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի նախատեսվում:
4. Նախագծի ընդունման կապակցությամբ այլ իրավական ակտերի ընդունման անհրաժեշտության մասին.
Նախագծի ընդունման կապակցությամբ այլ իրավական ակտերի ընդունման անհրաժեշտություն չկա:
5. Կապը ռազմավարական փաստաթղթերի հետ
Նախագծի ընդունումը կապված չէ ռազմավարական փաստաթղթերի հետ:
